
Gambar dan Berita oleh:

TNC HEPA UUM SANTUNI BAKAL MAHASISWA MENERUSI PROGRAM ZIARAH KASIH

HEPA ONLINE : Seremban, 30 Ogos 2026 - Timbalan Naib Canselor (Hal Ehwal Pelajar & Alumni) Universiti
Utara Malaysia (UUM), Prof. Madya Dr. Bakti Hasan Basri, hari ini menyantuni beberapa bakal mahasiswa baharu
UUM di kediaman mereka sekitar Negeri Sembilan menerusi Program Ziarah Kasih UUM.

Kunjungan tersebut bertujuan mendekati bakal mahasiswa dan keluarga, selain memahami keperluan serta
memberikan sokongan moral sebelum mereka memulakan pengajian di UUM pada 15 September 2026.

Beliau bersama pasukan Bahagian Perkhidmatan & Sokongan Pelajar, Pusat Kecemerlangan & Kepimpinan
Pelajar yang diketuai oleh Encik Mohd Farhan serta Puan Syazwani, turut berkesempatan berinteraksi secara
langsung dengan para pelajar dan keluarga mereka.

Program ini bukan sekadar menyampaikan bantuan, malah menjadi manifestasi keprihatinan UUM dalam
memastikan kebajikan dan kesejahteraan bakal mahasiswa diberi perhatian sejak sebelum mereka melangkah ke
alam universiti.

Terdahulu, YBhg. Naib Canselor UUM turut menyantuni beberapa bakal mahasiswa di sekitar negeri Pahang
sebagai sebahagian daripada inisiatif yang sama.

Turut hadir ialah Pengarah Pusat Zakat dan Wakaf UUM, Dr. Mohamad Zulkurnai Ghazali, yang bersama-sama
pihak Hal Ehwal Pelajar dan Alumni dalam usaha menyalurkan bantuan kepada para pelajar.

Program ini turut mendapat sokongan pelajar Job On Campus, pegawai dan staf UUM yang bersama-sama
memastikan kelancaran pelaksanaan Ziarah Kasih UUM.


mailto:hep@uum.edu.my
mailto:studentnet@uum.edu.my
mailto:uumnet@uum.edu.my

Jabatan Hal Ehwal Pelajar i

STUDENT AFFAIRS DEPARTMENT

T Utara Maiaysia neen [N /(-

PRIHATIN | MESRA PELAJAR | KESERAKANAN | KEBERSAMAAN

Universi





Program ini mencerminkan komitmen UUM untuk terus mendekati mahasiswa dan keluarga, dengan memastikan
setiap bakal mahasiswa merasakan bahawa mereka sentiasa mendapat perhatian, sokongan dan kepedulian
daripada keluarga besar UUM.

#MalaysiaMadani
#UniversitiPengurusanTerkemuka
#llmuBudiBakti #HEPprihatin

#MesraPelajar #Keserakanan #Kebersamaan

